
Shrikrishna Bhajana Ashtakam

ಶ್ರೀಕೃಷ್ಣಭಜನಾಷ್ಟಕಂ

ಕಂಸದಲನಮುಕ್ತಿಮಿಲನಭುಕ್ತಿಭವನಕಾಶಿತಂ
ದುಷ್ಟಶಕಟರಾಹುಕಪಟಕಾಲಿಯಶಠಶಾಸಿತಂ .

ದಾನವಮಧುಕೈಟಭಮುರದಾರುಣವಕನಾಶಿತಂ
ಕೃಷ್ಣಚರಣಪಂಕಜಸುಖದೀಪ್ತಭಜನಭಾಸಿತಂ .. 1..

ಬ್ರಹ್ಮಕಿರಣಮುಗ್ಧವದನಮಂಗಲಮಯವೀಕ್ಷಣಂ
ಸಾಂದ್ರಲಲಿತಕುಂಜನಿಕಟಕೇಲಿತರಲಕಾರಣಂ .

ಧರ್ಮವಿನತಕರ್ಮನಿರತಭೋಗನಿಕರಧಾರಿತಂ
ಕೃಷ್ಣಚರಣಪಂಕಜಸುಖದೀಪ್ತಭಜನಭಾಸಿತಂ .. 2..

ಪೂರ್ಣಪುರುಷಯೋಗಜನಕಭೋಗಸಕಲಧಾರಕಂ
ದುಸ್ತರಭವಪಾರಕಪಟುನಾವಿಕಹರಿನಾಮಕಂ .

ದುರ್ಜನಮುಖಮರ್ದನಗುಣವರ್ದ್ಧನದರದಾರಿತಂ
ಕೃಷ್ಣಚರಣಪಂಕಜಸುಖದೀಪ್ತಭಜನಭಾಸಿತಂ .. 3..

ವೈಭವಸುಖಸಾಗರತಟಶುದ್ಧಸಲಿಲಶೀತಲಂ
ಸ್ಮಿತರುಚಿರಫುಲ್ಲಕಮಲವೇಣುನಿನದಕೋಮಲಂ .

ಮಂದಮಲಯಚಂದನಮುಖನಂದಿತಶುಭವಂದಿತಂ
ಕೃಷ್ಣಚರಣಪಂಕಜಸುಖದೀಪ್ತಭಜನಭಾಸಿತಂ .. 4..

ಶಾಂತಸರಲಭಕ್ತವಿಧುರಮಾಧವಮಧುಸೂದನಂ
ದೇವಮದನಮೋಹನ-ಅಪವರ್ಗವಿಭವಧಾರಿಣಂ .

ಗೋಪಯುವತಿವಲ್ಲಭಚಿರಸುಂದರತರಲಾಯಿತಂ
ಕೃಷ್ಣಚರಣಪಂಕಜಸುಖದೀಪ್ತಭಜನಭಾಸಿತಂ .. 5..

ವಲ್ಲವಲಲನಾಸುಖಮುಖಚುಂಬನರತಿವಿಹ್ವಲಂ
ಚಾರುಹಸನಪೀತವಸನಮೋಹನಶಶಿಮಂಡಲಂ .

ವನ್ಯಕುಸುಮನಮ್ರಸುಷಮಸಜ್ಜಿತದಮಧಾರಿತಂ
ಕೃಷ್ಣಚರಣಪಂಕಜಸುಖದೀಪ್ತಭಜನಭಾಸಿತಂ .. 6..

ಪ್ರೇಮಖಚಿತಕುಂಜಸದನಕೇಲಿಕುತುಕನರ್ತನಂ
ಯಾಮುನತಟಮಂಡಲನಟಪಾಟವಜಲಖೇಲನಂ .

ಶ್ರೀಕೃಷ್ಣಭಜನಾಷ್ಟಕಂ

ಲುಬ್ಧಲಲಿತರಾಸಕಲಿತಕುಂಕುಮಮೃದುವಾಸಿತಂ
ಕೃಷ್ಣಚರಣಪಂಕಜಸುಖದೀಪ್ತಭಜನಭಾಸಿತಂ .. 7..

ಪ್ರೇಮಕರುಣಮೂರ್ತಿತರುಣಪೂರ್ತಿಸಕಲಕಾರಕಂ
ಭಕ್ತನಯನಚಿತ್ರಿತನವನಾಟಕನಟನಾಯಕಂ .

ದಾರುಪುರುಷನೇತ್ರವಲಯಸರ್ವಭುವನಭೂಷಿತಂ
ಕೃಷ್ಣಚರಣಪಂಕಜಸುಖದೀಪ್ತಭಜನಭಾಸಿತಂ .. 8..

ಇತಿ ನಂದಪ್ರದೀಪ್ತಕುಮಾರವಿರಚಿತಂ ಶ್ರೀಕೃಷ್ಣಭಜನಾಷ್ಟಕಂ ಸಂಪೂರ್ಣಂ .

